
[l. ATALA
BIZKAIKO LURRALDE HISTORIKOKO TOKI ADMINISTRAZIOA

Bermeoko Udala

Europar Batasunaren Next Generation EU funtsak finantzatzeko suspertze,
transformazio eta erresilientzia planaren esparruan, Administrazio publikoe-
tan lehen lanbide esperientzia izateko programa finanatzatzeko diru lagun-
tzak. Paper gabeko administrazioa (I).

Iragarkia, Bermeoko Udalarena, Europar Batasunaren Next Generation EU funtsak
finantzatzeko suspertze, transformazio eta erresilientzia planaren esparruan, Adminis-
trazio publikoetan lehen lanbide esperientzia izateko programa finanatzatzeko diru la-
guntzak. Paper gabeko administrazioa (l).

2023ko ekainaren 21eko 2986.zenbakidun Alkatetzaren Dekretu bidez xedatu da:

Lehenengoa: 2023ko maiatzaren 24ko Lanbide- Euskal Enplegu zerbitzuko lane-
ratzea aktitibatzeko zuzendariaren ebazpenaren bidez (Espediente zenbaki: 2023/
PEX/000027) Bermeoko Udalari onartutako «Paper gabeko administrazio (l)» proiek-
turako kontratazioak egiteko espedientea hastea, Informatikako ingeniaria eta Sareko
informatika-sistemen administrazioko goi-mailako teknikaria, hain zuzen ere.

Bigarrena: 2023ko maiatzaren 24ko Lanbide- Euskal Enplegu zerbitzuko laneratzea
aktitibatzeko zuzendariaren ebazpenean ezarritakoaren arabera, aipatutako proiektura-
ko informatikako ingeniaria eta sareko informatika-sistemen administrazioko goi-mailako
teknikaria kontratatzeko aukeraketa prozesua Lanbide-Euskal Enplegu Zerbitzuaren bi-
dez kudeatuko da eta hautagaien azken aukeraketa Bermeoko Udalak egingo du eran-
tsitako deialdian zehaztutako irizpideen arabera. (I. Eranskina).

Hirugarrena: Enplegu publikoan behin-behinekotasuna kontrolatzeko neurriei da-
gokienez, Enplegatu Publikoaren Estatutuaren Legearen testu bategina onartzen duen
5/2015 Legegintzako Errege Dekretuaren hamazazpigarren xedapen gehigarrian xeda-
tutakoa beteko da.

Laugarrena: Aipatutako kontratazioak Europar Batasunaren Next Generation EU fun-
tsak finantzatzeko susperize, transformazio eta erresilientzia planaren esparruan, Ad-
ministrazio publikoetan lehen lanbide esperientzia izateko programaren diru langutzara
lotuta daudenez, lan kontratuak proiektuaren amaierarekin batera iraungiko dira, ezinez-
koa izanik luzapenik egitea.

Bosgarrena: Deialdia eta oinarriak Bizkaiko Aldizkari Ofizialean eta udaleko webgu-
nean argitaratzeko agindua ematea Langileria Sailari.

ERANSKINA

Europar Batasunaren Next Generation EU funtsak finantzatzeko suspertze, trans-
formazio eta erresilientzia planaren esparruan, Administrazio publikoetan lehen lanbide
esperientzia izateko programa finanatzatzeko diru laguntzak.

Lanbide Euskal Enplegu zerbitzuko laneratzea aktibatzeko zuzendariaren ebazpe-
naren bidez Bermeoko Udalari Administrazio publikoetan lehen lanbide esperientzia
izateko programa finanatzatzeko emandako dirulaguntzaren babespean, Informatikako
ingeniaria eta Sareko informatika-sistemen administrazioko goi-mailako teknikaria kon-
tratatzeko hautaketa prozesua.

Lanbide Euskal Enplegu zerbitzuaren Zuzendari nagusiaren 2021eko abenduaren
13ko Ebazpenaren xedea da TES/1152/2021 Aginduaren bidez araututako «Adminis-
trazio publikoetan lehen lanbide-esperientzia izateko programa» delakoaren barruko
dirulaguntzak ematea, Euskal Autonomia Erkidegoko sektore publiko instituzionale-
ko —erkidegokoa eta tokikoa— administrazio publikoei eta entitateei, gazte langabetuak
kontratatu ditzaten, gazte horiei enpleguaren arloko lehen esperientzia eta konpetentzia
eta abilezia sozial eta profesionalak eskaintzeko, administrazio horiek ematen dituzten
zerbitzuen barruan. Laguntza hauek Europar Batasunaren NextGenerationEU funtsak
finantzatutako Suspertze, Transformazio eta Erresilientzia Planaren esparruan kokatzen
dira.

Lehena.— Deialdiaren xedea

2023ko maiatzaren 24ko Lanbide- Euskal Enplegu zerbitzuko laneratzea aktitiba-
tzeko zuzendariaren ebazpenaren bidez (Espediente zenbaki: 2023/PEX/000027), Ber-
meoko Udalari Informatikako ingeniaria eta Sareko informatika-sistemen administrazio-
ko goi-mailako teknikaria kontratatzeko dirulaguntza ematea onartu zen. «Paper gabeko
administrazioa (I)» izeneko proiektua aurrera eramateko, informatikako ingeniaria eta
Sareko informatika-sistemen administrazioko goi-mailako teknikaria kontratatzea da
deialdi honen xedea.

Bigarrena.— Lanpostuan bete beharreko funtzio nagusia

Bermeoko Udala paper gabeko administrazio baterantz ibilbidea egiten ari da. Al-
daketa ugari burutzen ari da, barruko dinamika guztia eraldatu, eta modu elektronikoan
burutu ahal izateko bere jardun guztia.

Barruko eraldaketa guzti honen baitan hainbat ekintza aurreikusten dira arlo hauetan:
1. Udal teknologi sistemen segurtasuna.

2. Udalaren berrikuntza eta berriztapen teknologikoa.

3. E-administrazioa gardentasun eta interoperabilidadea.

Hirugarrena.— Izangaiek bete beharreko baldintzak

1. Europar Batasuneko kide diren estatuetako baten herritartasuna izatea, edo, Eu-
ropar Batasunak egindako eta espainiar Estatuak berretsitako nazioarteko ltunei jarrai-
ki, langileen zirkulazio askea aplikatzen zaion estaturen bateko herritarra izatea. Parte
hartu ahal izango dute, baita ere, Europar Batasuneko kide diren estatuetako herritarren
ezkontideek, beti ere zuzenbideko banaketarik gabekoak badira; baita ere bere ondoren-
goak eta bere ezkontidearenak, baldin eta zuzenbideko banaketarik gabekoak badira,
eta ondorengo horiek hogeita bat (21) urte baino gutxiagokoak badira, edo adin horre-
tatik gorakoak, baina bere pentzuan bizi direnak. Aipatutakoez gain, Espainian legezko
bizilekua duten atzerritarek ere parte hartu ahal izango dute.

2. 16 urte beteta izatea, beste adin muga bereziren bat eskatzen den prozesuen
kalte barik, eta edozein kasuan, nahitaezko erretirorako gehienezko adina ez gainditzea.

3. Informatikako ingeniari lanposturako: Ingeniaritza informatikako gradua izatea.

4. Sareko informatika-sistemen administrazioko goi-mailako teknikaria lanpostura-
ko: Sareko informatika-sistemen administrazioko goi-mailako teknikaria izatea.

5. Deitutako lanpostuen Hizkuntza Eskakizunak honako hauek dira:
— Informatikako ingeniari lanpostua: 4.
— Sareko informatika-sistemen administrazioko goi-mailako teknikaria lanpostua: 3.

Hizkuntza-eskakizunaren baldintza, Euskararen ezagutza egiaztatzen duten titulu
eta ziurtagirien arteko baliokidetzak finkatzen dituen Dekretuan eta Hizkuntzen Euro-
pako Erreferentzia Marko Bateratura egokitzeko azaroaren 9ko 297/2010 Dekretuan
ezarritako ziurtagiriak aurkeztuz kreditatu beharko da. Halaber, apirilaren 3ko 47/2012
Dekretuan ezarritakoaren arabera, euskaraz egindako ikasketa ofizialak aintzat hartu
eta euskara-maila hizkuntza-tituluen eta ziurtagirien bidez egiaztatzetik salbuetsiko dira.

Informatikako ingeniari lanpostuaren hizkuntza-eskakizunaren kasuan (4. HE), hau-
taketa prozesua gainditzen dutenetik inork ez badu 4. mailako hizkuntza-eskakizuna
ziurtatzen, lehiaketa-fasean puntuazio gehien lortzen duen eta 3. hizkuntza-eskakizuna
edo baliokidea duen hautagaia proposatuko da, Euskal Autonomia Erkidegoko herri-ad-
ministrazioetan euskararen erabilera arautzen duen apirilaren 15eko 86/1997 Dekretua-
ren 43.2 artikuluaren arabera.

Laugarrena.— Aukeratze sistema
Lehiaketa

2023ko maiatzaren 24ko Lanbide- Euskal Enplegu zerbitzuko laneratzea aktitibatze-
ko zuzendariaren ebazpenean ezarritakoaren arabera, aipatutako proiekturako informa-
tikako ingeniaria eta sareko informatika-sistemen administrazioko goi-mailako teknikaria
kontratatzeko aukeraketa prozesua Lanbide-Euskal Enplegu Zerbitzuaren bidez kudea-
tuko da eta hautagaien azken aukeraketa Bermeoko Udalak egingo du seigarren atalean
ezarritako irizpideen arabera .

Bosgarrena.— Eskariak aurkezteko epea
Aukeratze prozesuan parte hartzeko eskaerak aurkezteko epea 10 lanegunekoa
izango da, Bizkaiko Aldizkari Ofizialean argitaratzen den hurrengo egunetik zenbatuta.
Eskariak helbide honetan egingo dira:
— http://www.lanbide.euskadi.eus

Proiekturako Informatikako ingeniaria eta Sareko informatika-sistemen administrazio-
ko goi-mailako teknikaria kontratatzeko aukeraketa prozesuak Lanbide-Euskal Enplegu
Zerbitzuaren bidez kudeatuko direnez, eskabideak Lanbide- Euskal Enplegu Zerbitzua-
ren sisteman erregistratuta geratuko dira.

Lanbide-Euskal Enplegu bulegoak izangaiak automatikoki parekatuz eta hedatuz ku-
deatuko du eskaintza.

Seigarrena.— Aukeraketa prozesua

Informatikako ingeniaria eta Sareko informatika-sistemen administrazioko goi-maila-
ko teknikaria kontratatzeko aukeraketa prozesua Lanbide-Euskal Enplegu Zerbitzuaren
bidez kudeatuko da eta hautagaien azken aukeraketa Bermeoko Udalak egingo du, iriz-
pide hauen arabera:

Esperientzia

Oinarrietako bigarren atalean zehazten diren lanpostuan bete beharreko funtzio na-
gusietan informatikako ingeniari moduan emandako zerbitzuengatik: 1 puntu hile bakoi-
tzeko 24 puntu gehienez.

Oinarrietako bigarren atalean zehazten diren lanpostuan bete beharreko funtzio na-
gusietan informartikako laguntzaile moduan emandako zerbitzuengatik: 1 puntu hile ba-
koitzeko 24 puntu gehienez.

Prestakuntza-ikastaroak:
a) Plangintza eta proiektuen kudeaketan egindako formakuntza (gehienez 5 puntu):
— 20-30 ordu bitarteko prestakuntza bakoitzagatik 0,10 puntu.

— 31-100 ordu bitarteko prestakuntza bakoitzagatik 0,30 puntu.
— 101-200 ordu bitarteko prestakuntza bakoitzagatik 0,50 puntu.
— 200 ordutik gorakoak puntu 1.
b) Talde lanean aritzeko gaitasunekin erlazionatutako formazioa (gehienez 5 puntu):
— 20-30 ordu bitarteko prestakuntza bakoitzagatik 0,10 puntu.
— 31-100 ordu bitarteko prestakuntza bakoitzagatik 0,30 puntu.
— 101-200 ordu bitarteko prestakuntza bakoitzagatik 0,50 puntu.
— 200 ordutik gorakoak puntu 1.
Lehiaketa fase honetan, gehienez ere, 34 puntu jasoko dira.

Zazpigarrena.— Epaimahai kalifikatzailea

Hautaketa-prozesuko epaimahaia xedapen hauetako artikuluetan ezarritakoaren
arabera eratuko da: Langile Publikoaren Oinarrizko Estatutuari buruzko testu bateratua
onartzen duen urriaren 30eko 5/2015 Errege Dekretu araugilearen 60. artikulua, ekaina-
ren 7ko 896/1991 Errege Dekretuko 4. artikulua, Euskal Funtzio Publikoari buruzko uz-
tailaren 6ko 6/1989 Legeko 31. artikulua, abenduaren 16ko 57/2003 Legean berridatzita-
ko apirilaren 2ko 7/1985 Legeko 127.1.h) artikulua eta Emakumeen eta Gizonen arteko
berdintasuna lortzeko eta emakumeen kontrako indarkeria matxistarik gabe bizitzeko
Eusko Legebiltzarreko otsailaren 18ko 4/2005 Legeko 20.4.b) artikulua.

Epaimahaia mahaiburuak, idazkariak eta deialdian ezarritako kopuruaren araberako
kideek osatuko dute eta, gutxienez, bost kide egongo dira.

Epaimahaia osatuko dutenak, gehienbat, teknikariak izango dira eta botoa emateko es-
kubidea duten kide guztiek deialdian parte hartzeko eskatu den titulu edo maila akademiko
berbera edo goragokoa izan behar dute, eta epaimahai bakoitzaren kideen erdiek gutxie-
nez, hautaprobetako jakintza-arlo bereko titulazioa edo espezializazioa izan behar dute.

Oinarri hauetan zehazten ez den zerbait gertatuz gero, epaimahaiak hautaketa-pro-
zesua behar bezala garatzeko eta dagozkion eginkizunak betetzeko hartu beharreko
erabakiak hartuko ditu, eta oinarri hauek aplikatzean sortzen diren zalantza guztiak
ebatziko ditu. Epaimahaiaren erabakien aurka gora jotzeko errekurtsoa jar daiteke alka-
te-udalburuaren aurrean; horretarako epea ebazpenean bertan ezarriko da eta iragar-
ki-taulan argitaratzen den egunaren biharamunetik aurrera zenbatu behar da.

Zortzigarrena.— Gainditutako pertsonen zerrenda

Lehiaketa fasean aurreikusitako merezimenduen balorazioa bukatutakoan, jasotako
puntuazioen araberako behin-behineko sailkapena ezarriko du Epaimahaiak. Behin-behi-
neko sailkapena iragarki taulan argitaratzen den egunetik hiru laneguneko epean erre-
klamazioak aurkeztu ahal izango dira. Epe hori pasata, erreklamazioak ebatziko dira
(aurkezten baldin badira), behin betiko sailkapena onartuko da eta argitaratuko da.

Sailkapeneko behin betiko hurrenkera erabakitzeko lehiaketa fasean lortutako pun-
tuazioaren arabera egingo da, eta gehiena duenetik gutxiena duenera ordenatuko dira,
kasu bakoitzean.

Epaimahaiaren proposamenarekin bat, puntuazioaren hurrenkeran puntu gehien lor-
tu dituzten izangaiak aldi baterako izendatuko dira proiekturako Informatikako ingeniaria
eta Sareko informatika-sistemen administrazioko goi-mailako teknikaria legez.

Bermeon, 2023ko ekainaren 21ean.—Alkateordea, Xabier Ortuzar Butron

